Тема: “Авылым чишмәләре”

7 нче сыйныф өчен дәрес

Рамазанова Розилә Рәиф кызы

Зәй шәһәренең 2 нче урта мәктәбенең

югары категорияле татар  теле укытучысы

Тема:          Авылым чишмәләре

Максат:      

1. Балаларга милли тамырларыбызга карата мәхәббәт хисләре, әхлак тугрылык; табигатькә мәхәббәткә, сак караш тәрбияләү; чишмә-гомер башын чагылдыручы символ, аңа игътибарны арттыру.

2. Укучыларның сөйләм телен үстерү һәм сәнгатьле уку күнекмәләрен камилләштерү, сүз байлыгын арттыру һәм активлаштыру, фикер йөртү сәләтләрен үстерү.

3. “Суларны саклау” текстын үзләштерү; саннарны, алмашлыкларны, сыйфатларны искә төшерү.

Җиһазлау: “Авылым чишмәләре” альбомы, укучылар ясаган рәсемнәр күргәзмәсе, магнитофон язмасы, компьютер, экран, плакат

Плакат:     Их, яшисе иде озак, мәңге...

Табигатьтән башка үле без,

Кемнәр, зарыгып, бер йотым су сорый-

Чишмәләрнең кадерен белегез! 

                                                    ( И.Юзеев)

Тәрбия дәресенең барышы. 

I. Оештыру моменты:
· Исәнмесез, укучылар!

· Исәнмесез, саумысыз!

· Хәерле көн, балалар!

· Имин үтсен көнегез!

· Кәефләрегез ничек соң!

· Кояшлы иртә кебек,

· Тукай телен, анам телен

· Өйрәнергә дип килдек.

· Яхшы ниятләрегез өчен рәхмәт сезгә.

II. Белемнәрне актульләштерү:

(Экранда чишмә рәсеме)

Автор Г.Тукайның “Туган авылым” шигырен укый.

Балалар, бүгенге дәреснең темасы “Авылым чишмәләре”. Дәрестә без сезнең белән табигать турында, аның байлыклары һәм авыл чишмәләре турында сөйләшербез. “Табигать саклау” дигән төшенчәне сез ничек аңлыйсыз?

(Укучыларның җавабы тыңлана)

· Балалар, ә суларны сакларга кирәкме?

(Балалар белән сөйләшү)

· Хәзер без сезнең белән “Суларны саклау” дигән текстны укып карыйк әле. Ул нәрсә турында икән?

(Укытучы текстны үзе укый)

Сүзлек эше.

· Балалар, әйдәгез әле тактага карыйк. Монда яңа сүзләр язылган, шуларны минем белән кабатлагыз.

(Укучылар укытучы белән сүзләрне кабатлыйлар)

· Хәзер инде, балалар, без сезнең белән яңадан текстны укып, тәрҗемә итәрбез.

(Балалар укыйлар һәм тәрҗемә итәләр)

· Балалар, минем сорауларга җавап бирегез әле.

(Укучылар укытучы сорауларына җавап бирәләр)

Физкультминут

· Укучылар, әйдәгез әле әзрәк ял итеп алыйк. Сибгат Хәким, Гомәр Бәширов, Илдар Юзеев сүзләренә язылган “Бер тауда ун чишмә”, “Җидегән чишмә”, “Язгы ташу” җырлары гына ни тора! Әйдәгез әле без сезнең белән бер җыр тыңлыйк. Кызлар безгә җыр әзерләп килгәннәр, ә без тыңлыйк һәм алар белән җырласак та була.

( Кызлар җырлыйлар)

· Ә хәзер без текст буенча төрле эшләр эшләрбез.

Группа “А”-83 нче бит, 8 нче күнегү.

Группа “В”-83 нче бит, 6 нчы күнегү.

Группа “С”-Дөресме? Ялгышмы?

( “А”белән “В” группасы мөстәкыйль эшлиләр, ә “С” группасы белән укытучы эшли. “С” группасы дөреслеген тактадан тикшерә, ә “А” белән “В” группаларның эшләрен укытучы тикшерә)

“С” группасы өчен күнегү.

Җөмләләрнең текст эчтәлегенә туры килү-килмәвен билгеләгез.  

Дөресме? Ялгышмы?

1. Судан башка яшәү мөмкин түгел.

2. Бер тонна кирпеч ясау өчен, 3 тонна су кирәк.

3. Бер тонна бодай үстерү өчен, 1500 тонна су кирәк.

4. Авыл хуҗалыгы өчен су тагын да азрак кирәк.

5. Кешеләргә, хайваннарга, үсемлекләргә чиста, табигый су кирәк.

6. Пычрак суда балык үлми.

7. Су кешене тынычландыра.

8. Татарстанда Идел елгасы юк.

9. Диңгез, күл буйларында санаторийлар төзелә.

10. Зарарлы һәм агулы суны эчәргә ярый.

· Балалар, мин сезгә табышмак әйтәм, ә сез җавабын табыгыз.

Бертуктаусыз көн-төн ага,

Бөтен кеше рәхмәт әйтә ала.   

Нәрсә булыр икән бу? (Чишмә)

· Укучылар, чишмәләр ни өчен кирәк?(Эчәр өчен, юыну, табигатьне бизәү өчен).

· Әйе, кеше сусыз яши алмый. Кеше организмы үзе дә нигездә судан тора, суы бетсә-үлә. Су-тормыш чыганагы. Чиста су, саф һава, икмәк безгә яшәү өчен кирәк.

Менә бу күргәзмәдә сез ясаган рәсемнәр. Ә кайсыларыгызның чишмәгә барганы бар? Мин сезгә төрле өй эшләре биргән идем. Нинди җөмләләр язып килдегез?Укып күрсәтегез әле.

(Балалар үзләренең җөмләләрен укып күрсәтәләр).

· Ә менә Оля белән Настя безгә сюрприз әзерләгәннәр.

(Бер укучы тактага чыгып шигырь сөйли, икенчесе флейтада уйный, ә экранда чишмәләр рәсемнәре күрсәтелә)

· Балалар, хәзер инде менә монда игътибар итегез. (Укытучы экранда фотолар күрсәтә). 

Чишмә. Бу сүз элек-электән тылсым көченә ия булган. Кеше дә гомер башын, туган нигезен чишмә белән тиңләгән. Чыннан да, чишмә, гомер, нәсел башы кебек, тибеп чыга да акрын гына челтерәп ага бирә... Күп еллар дәвамында саф суы белән кешеләрне сөендерә... Аларның да озын яки кыска гомерләре була... Авылларыбыздагы һәр чишмәнең исем-атамасы бар. Безнең дә авыл башында  бик матур бер чишмә бар. Аны “Хәния чишмәсе” диләр. Бу чишмә үзенең мул сулы булуы белән аерылып тора. Элек аны “Зират чишмәсе” дип тә йөрткәннәр.

Бу бик матур җирдә урнашкан чишмә. Аның суы да бик тәмле, шуңа күрә дә шушы чишмә янында һәрвакыт кеше була, яшьләр дә “Хәния чишмәсе” янында туктап ял итергә яраталар.

· Балалар, һәр чишмәнең исеме бар, легендасы. Менә экранга карыйк әле.

(Экранда төрле җирдә урнашкан чишмәләр рәсемнәре. Укытучы экрандагы чишмәләр турында сөйли).

Укытучының йомгаклау сүзе.

Чишмә-изге урын, шуңа күрә кеше аны матурлый, бизи, чишмә янына матур сөлгеләр эләләр, чүмечләр куялар. Табигатьне сакларга, чишмәләрне һәрвакыт чистартып торырга кирәк.

· Балалар, әйтегез әле  табигатьне ничек сакларга кирәк?

(фикер алышу)

· Әйе, дөрес әйттегез. Ә хәзер экранга карагыз әле. Монда табигатьне, суларны саклау өчен кагыйдәләр.(Укучылар берәр кагыйдә укыйлар)

Менә бу кагыйдәләрне сезгә таратам,  аларны онытмагыз.

· Балалар, тагын нәрсә турында без сезнең белән бүген сөйләштек?

Өй эше: Үзегезнең авылдагы чишмә, кое, инеш, күлләр исемнәрен язып килергә.

